
UTANGULIZI  
Hili ni jarida linaloonyesha kazi za shirika kwa kipindi 

cha Aprili-Juni, 2017. Shirika la TUSONGE limefanikiwa 
kutoa elimu katika sekta ya Kilimo na Ufugaji kwa mradi 

waUchumi. Kilimo na ufugaji ni shughuli inayotegemewa 

na jamii katika kuongeza kipato cha familia.   Katika 
mradi wa Haki za Binadamu kauli mbiu ya “Ushiriki 

Nguvu Yetu” ni namna mojawapo ya kuzingatia nguzo 
ya ushiriki wa wanajamii katika kutoa uzoefu wa 

maswala ya haki za binadamu na kupata fursa ya 

kufikiri kwa kina na kupanga hatua za kufanya ili 
kuondoa au kupunguza tatizo. 
 

Katika kipindi cha Aprili – Juni 2017 shirika la TUSONGE 

liliweza kupata ushirikiano mzuri kutoka kwa watu 
wafuatao:  Watoaji wa ruzuku za mafunzo kutoka 

Ujerumani na Equitas - Canada wanaofadhili mradi wa 

Haki za Binadamu. Ushirikiano kutoka serikalini, taasisi 
za dini na mashirika mbalimbali yanayofanya kazi za  

maendeleo ya jamii.    
 

YALIYOTEKELEZWA KIPINDI CHA APRIL-JUNI 
MRADI WA UCHUMI 
F ELIMU YA UJASIRIAMALI KATIKA SEKTA YA 

KILIMO NA UFUGAJI: 
Katika mradi wa Uchumi TUSONGE imefanikiwa 
kutoa elimu kwa sekta ya Kilimo na Ufugaji kwa 

wanufaika 336.  Elimu hii ilitolewa katika kata nne 
ambazo ni: Kata ya Msaranga, Mbokomu, Ivaeny na 

Biriri.  TUSONGE ikishirikiana na maafisa kilimo na 
mifugo wa serikali katika kata zilizotajwa hapo 

ilikuwa na lengo la kuimarisha uendelevu wa mradi 

ndani ya jamii.  Katika kipindi cha mafunzo maafisa 
kilimo waliweza kulenga mada mbalimbali ambazo 

ni: Kilimo bora, matumizi ya mbolea ya asili, 
matumizi ya simu katika kutafuta bei ya 
bidhaa, ongezeko la thamani katika bidhaa, 
utafiti wa masoko, utunzaji wa kumbu kumbu 
za biashara, kuandaa mpango wa biashara   
na utunzaji wa muda. 

 
F ELIMU YA VICOBA KWA SEKTA YA KILIMO NA 

UFUGAJI  
Wakulima waliopata elimu ya kuweka na kukopa 

(VICOBA) katika sekta ya kilimo na Ufugaji   
wamefanikiwa kuweka Hisa katika vikundi vyao hii 

ni hatua mojawapo ya kufika lengo la Mpango kazi 
wa shirika 2017-2019 la kuwawezesha wanufaika 

kuinuka kiuchumi hasa kuwa na biashara ya 

pamoja. 

 

 

 
 

 
 

 

 
Wakulima na wafugaji wameanza kununua hisa kwa 

bidii kwa lengo la kuongeza mtaji ili kuboresha sekta 
ya kilimo na ufugaji. Pia wameonyesha nia ya 

kuachana na umaskini waliokuwa nao kwa muda 
mrefu kwa kuwekeza hisa kwa lengo la kupata mkopo 

kwa riba nafuu na kuboresha maisha ya familia na 

jamii kwa ujumla Ndugu Bryson Chuwa kutoka 
kata ya Mbokomu alisema, “kupitia elimu ya 
TUSONGE ni lazima wote waliofundishwa kuwa 
na hamasa na nidhamu ya fedha ili kuinuka 
kiuchumi.”  
 
 

 

 
 
 
 
 
 
 
 

 
 
 
 
 
 
F USHIRIKI WA WANAWAKE KWENYE MAFUNZO  

Jumla ya wanawake 198 wameshiriki katika mafunzo 
ya Kilimo na Ufugaji.  Hii imeonyesha kuwa wanawake 

ndio wawajibikaji wakuu katika familia na hali hii 

imesababisha wanawake kushiriki mafunzo kwa lengo 
la kupata dira na mwelekeo wa kimaisha hususani 

katika maswala ya kiuchumi na kijamii. 
 
 
 
 
 
 
 
 
 
 
 
 
 

Wanufaika wa Sekta ya Kilimo na Ufugaji katika zoezi 
la ununuzi wa Hisa – Kata ya Mbokomu 

Ushirikiano tunaopata toka kwa viongozi wa dini 
umetuwezesha kupata darasa katika chumba cha madrasa  

Kata ya Mbokomu  

MRADI WA HAKI ZA BINADAMU  
F Utekelezaji wa mpango kazi wa jukwaa la 

Majadiliano 

Hizi ni hatua zilizopangwa na jamii za Moshi na 
Arusha waliopata fursa ya kushiriki jukwaa la 

majadiliano ambayo yalijumuisha wanajamii na 
viongozi kujadili maswala ya haki za binadamu kwa 

kina na kupanga hatua. Katika mipango kazi Arusha 

waliamua kufanyia kazi swala la wanawake kushiriki 
katika maamuzi ambapo walichagua mtaa wa Kware, 

Kata ya Elerai pamoja na sokoni 1 kikundi cha Limka 
kilichopo Mtaa wa Senevuno. Mpaka sasa kazi za 

uelimishaji zimeweza kufanyika moja moja kila jamii 

na kuleta hamasa ya kutaka kujua zaidi haki za 
binadamu na umuhimu wa mwanamke kushiriki 

katika maamuzi ya familia na kuzingatia misingi ya 
haki za binadamu. Ilikuwa ni fursa ya wanaume 

kutambua umuhimu wa ushirikishwaji na kwa 

wanawake kujenga ujasiri wa kutetea haki zao pale 
zinapovunjwa hasa unyanyasaji wa kijinsia na umiliki 

mali ambapo imekuwa ni changamoto katika jamii 
nyingi za Tanzania. 

 
F Jukwaa la Majadiliano Arusha 
 

 

 

 

 

 

 

 

 

 

 

 

 

 

 

Kwa jamii za Moshi ambazo ni kata ya Boma mbuzi na 

Mabogini walichagua kushughulikia maswala ya haki 

za watoto na vitendo vya ukatili dhidi yao kupitia 
shule za msingi katika kata zao. Mchakato wa 

maandalizi bado unaendelea katika kuomba vibali vya 
utendaji kazi na kujiandaa kwa uelimishaji wa haki za 

mtoto katika jamii zao. 
 

F Mafunzo ya Utumiaji Kitabu cha Muongozo 

Mafunzo haya ni muendelezo kwa awamu ya pili kwa 
mashirika mengine ambapo mwaka jana awamu ya 

kwanza ilipata mafunzo ikiwa na idadi ya washiriki 18 
kutoka mashirika ya Kilimanjaro na Arusha. Maandalizi 

ya kina katika kupata washiriki wa awamu ya pili 

kutoka mashirika yaliyopo Moshi na Arusha yalifanyika 

kwa ushirikiano mkubwa kutoka waratibu wa 
Mashirika yasiyo ya kiserikali katika Ofisi za Mkoa wa 

 
 

 
 

 

wa Kilimajaro na Arusha. Vile vile maandalizi mengine 
kama utafutaji eneo, vitendea kazi hasa kitabu cha 

Mwongozo na mahitaji mengine yaliweza kuandaliwa kwa 
wakati ili kufanikisha mafunzo. 

 

Mafunzo yalifanyika katika hoteli ya Uhuru mnamo tarehe 
2-8 Mei, 2017 ambapo idadi ya washiriki ilikuwa 17. 

Lengo kuu la mafunzo haya ni kuimarisha uwezo na ujuzi 
wa mashirika katika kuhamasisha na kutetea haki za 

binadamu katika jamii zao kwa kutumia mbinu shirikishi. 
Mafunzo yalienda vizuri na kuibua hamasa na utayari wa 

kufanya kazi kwa pamoja katika kuzidi kukielewa kitabu 

kwa kina na nyenzo zilizoainishwa kwa ajili ya kuelimisha 
jamii pamoja na kujengea uwezo wanajamii ili wawe 

chachu ya mabadiliko kwa kuchukua hatua. Washiriki 
waliweza kuchagua jamii watakazofanya nao kazi na 

maswala yanayoikumba jamii. Kwa Arusha walichagua 

maswala ya haki za wanawake katika kushiriki na kumiliki 
mali kwa jamii ya Kata ya Akeri eneo la Tengeru. Moshi 

walikuwa makundi mawili ambapo yote yamechangua 
vitendo vya ukatili dhidi ya watoto katika eneo la kata ya 

Njoro mtaa wa Sokoni na Pepsi. 
 

Vile vile katika utekelezaji wa kazi zao wataendelea 

kupata msaada kutoka kwa Mratibu pamoja na washauri 
walioridhia kutoa uzoefu wao katika mchakato wa 

utumiaji kitabu hicho kwenye jamii. Washauri hawa ni 
baadhi ya mashirika walioshiriki awamu ya kwanza ya 

mafunzo ya kitabu na kupata mafunzo mengine maalumu 

ya mbinu na miiko ya ushauri wenye tija. 
 

 
 

 

 

 

 

 

 

 

 

 

 

 

 

 

F Mafunzo ya Kimataifa ya Haki za Binadamu 

Kanada 

Shirika la TUSONGE lilipata fursa ya kipekee ya Mratibu 
wa Mradi huu kushiriki mafunzo hayo kama mwezeshaji 

msaidizi ambayo yalifanyika mnamo tarehe 4 -23 June, 
2017 huko Montreal Canada. Mafunzo haya ni fursa ya 

kuzidi kuelewa utumiaji wa mbinu shirikishi katika 

uelimishaji pamoja na njia za uwasilishaji ambapo 
umezidi kumuimarisha Mratibu katika ufanisi wa kazi za 

TUSONGE. Hii ni hazina kubwa kwa shirika. 

Timu ya Elerai ikitoa elimu kwa wanajamii katika umuhimu wa 
mwanamke kushiriki katika maamuzi ya familia ambapo idadi 

ya watu 56 walishiriki. 

 

Hawa ni washiriki wa mafunzo ya utumiaji wa Kitabu Cha 
Mwongozo katika picha ya pamoja na Wawezeshaji. 

Mradi umeona hitaji kubwa la kuzidi kuwaimarisha 
wanajamii na mashirika ili waweze kumudu utumiaji 

wa Kitabu cha Mwongozo katika kuleta mabadiliko 
yenye tija kwa jamii. Hii itatupasa kuandaa mpango 

ambao utatuwezesha kushirikiana kwa ufanisi na 

kufanya ufuatiliaji na tathmini itakayosaidia kuona 
hatua tuliyopo na yapi ya kuboresha. 

 
Mti uliundwa na washiriki kuonyesha jinsi jamii 

inaweza kuishi na kuzingatia haki za Binadamu 
 

 

 
 

 
 

 

 
 

 
 

 
 

 

 
 

 
ELIMU YA UFUATILIAJI NA TATHIMINI KATIKA 

JAMII: 

Elimu shirikishi imetolewa kwa timu ya ufuatiliaji na 
tathimini Kata ya Ivaeny, Biriri, Msaranga na Mbokomu 

kwa lengo la kufuatilia na kunukuu mabadiliko 
yaliyojitokeza baada ya mafunzo.  Sambamba na hilo, 

timu ya ufuatiliaji ilijengewa uwezo wa kukusanya 

taarifa. Pia elimu ilionyesha kuwa viashiria vya mradi 
ndio dira inayoelekeza namna ya kupima mabadiliko ili 

kufikia lengo.  Viashiria hivyo ni: Mtaji, ajira na 
huduma za kijamii kama vile, maji na umeme.  

Baada ya elimu ya ujasiriamali kutolewa timu ya 
ufuatiliaji inategemea kuona mabadiliko hayo. Pia uwepo 

wa timu ya ufuatiliaji ndani ya jamii unajenga mazingira 

ya uendelevu na umiliki wa mafunzo na jamii yenyewe.  
  

 
 

 

 
 

 
 

 
 

 

 
 

 
 

 
 

 
 

 
 

 
MABADILIKO YALIYOJITOKEZA BAADA YA MAFUNZO 

F Wanufaika wa Mradi wameanzisha miradi ya 

pamoja ya kilimo na ufugaji kata ya Ivaeny, 
Biriri, Mbokomu na Msaranga. Miradi 

iliyoanzishwa ni pamoja na: ufugaji wa kuku na 
nguruwe, sungura, kilimo cha mbogamboga na kilimo 

cha mahindi. Wanakindi wameweza kuchagua uongozi   

katika kila mradi ili kurahisisha utekelezaji. 
 

F Ufugaji wa Sungura kwa Wanufaika wa Sekta 

 

 

 

 

 

 

 

 

 

 

 

 
F Upatikanaji wa Mashamba darasa kwa ajili ya 

kujifunza:  Baada ya elimu ya kilimo na ufugaji 
kutolewa wanufaika wa mradi wametoa maeneo yao ya 

mashamba kwa ajili ya kujifunza namna ya kulima 
kilimo cha kisasa na matumizi ya mbolea ya asili.   

 

 
 

 
 

 
 

 
 

 
 

 
 

 
 

 

 
 

 
 

 
 

Mti huu umeundwa na washiriki wa mafunzo Montreal 
Canada June 2017 

Timu ya ufuatiliaji na tathimini kata ya Ivaeny ikipewa elimu 
na afisa wa TUSONGE , Aprili 2017 

Mojawapo ya shamba darasa linaloanzishwa na wanufaika wa 
Sekta ya Kilimo na ufugaji baada ya kupata mafunzo 

yaliyotolewa na Shirika la TUSONGE 

 



 
 

 
 

 
 

AFISA KILIMO NA UFUGAJI WA WILAYA YA 
SIHA AKITOA ELIMU YA UTENGENEZAJI WA 

MBOLEA YA ASILI 

 

 

 
 

 
 

 
 

 
 

 
 

 
 

 
 
 

 

  
F Upatikanaji wa wanufaika wa kuigwa na 

kusambaza elimu  katika jamii: Kupitia mfumo wa 

sekta ya kilimo na ufugaji shirika la TUSONGE baada 

ya kutoa mafunzo kwenye jamii maafisa kazi jamii 
waliweza kuainisha baadhi ya wanufaikaji 

walioonyesha jitihada na uelewa mkubwa zaidi kipindi 
cha masomo. 

 

Fursa hii ilitumika ya kuchukua mmoja wa wanufaika 
kwenda kufundisha wanachama wengine wa kata ya 

Mbokomu vitongoji viwili (Kiwalaa na Mpirani). 
Mnufaikaji huyo alifundisha elimu ya VICOBA katika 

sekta ya kilimo na ufugaji pia alifundisha faida ya 
kuwa na biashara ya pamoja kama wakulima na 

wafugaji. Shirika limeweza kunukuu kuwa hili ni 

jambo zuri ambalo linaonyesha ishara ya uendelevu 
wa kazi za shirika ndani ya jamii kwani wanufaikaji 

wameanza kumiliki miradi wenyewe. 
 

 
 
 

 
 

 

 
 

 
 

 
 

 
 

 
 

 
 
Upatikanaji wa vituo vya maarifa na kujifunzia:   

Wanaufaika wa mradi wameweza kushirikishwa kuhusu 

uendelevu wa elimu iliyotolewa ikiwa ni pamoja na 
kuwepo na vituo vya kujifunza ndani ya jamii zao. 

Jitihada ziliweza kufanywa na wanufaika wa mradi kwa 

kushirikiana na uongozi wa serikali za mitaa  na kupata 
jumla ya vituo vinne (kila kata kituo kimoja) kata ya 

Mbokomu, Msaranga, Ivaeny na Biriri. 
 

 
 

 

 
 

 
 

 

 
 

 
 

 
 

 

 
 

F Ongezeko la ushirikiano baina ya TUSONGE 
na maafisa Kilimo na Ufugaji.  Kutokana na 

utekelezaji wa elimu ya ujasiriamali kwa mfumo wa 

sekta ni muhimu  kufanya kazi karibu na Maafisa 
Kilimo  ili kuwajengea uwezo wanufaika kutambua 

mikakati  katika  kulima kilimo cha kisasa. 
F Ongezeko la uelewa kwa wanufaika wa mradi  kuhusu 

utafiti wa masoko,  utunzaji wa muda,  na  ongezeko la 

thamani katika bidhaa. 
 

F Wanufaika wa sekta ya kilimo na ufugaji  wameongeza 
uelewa kuhusu  utengenezaji wa mbolea ya asili na 

matumizi yake. 
 

F Wanufaika wa mradi wameweza kuandaa mpango wa 

biashara kimaandishi  na kuutumia. 
 

F Wanufaika wa mradi wameweza kutunza kumbukumbu 
za biashara zao ili kuweza kutofautisha mapato, 

matumizi na faida inayopatikana. 

 
USHIRIKI WA TUSONGE KATIKA MIKUTANO YA PAMOJA 

Katika kipindi cha miezi mitatu TUSONGE imeshirikiana na 
wadau mbalimbali katika mikutano ya pamoja kwa lengo 

la  kushirikishana uzoefu wa kazi na kuboresha shughuli 
za mradi zinazoendelea. Miongoni mwa mikutano 

iliyohudhuriwa ni mtandao wa malezi na makuzi ya 

watoto Africa,  uliofanyika katika  mkoa wa Shinyanga. 
Lengo kuu la mkutano  lilikuwa ni  kukutanisha  mashirika 

yote yanayotoa elimu ya malezi na makuzi ya watoto 
katika kushirikishana uzoefu ili kuboresha shughuli za 

utekelezaji zinazoendelea katika jamii husika. 

Afisa Kilimo na Mifugo wa Wilaya ya Siha 
akiwafundisha wanufaika wa TUSONGE namna ya 
kutengeneza mbolea ya asili (Mboji) 

Mnufaika wa TUSONGE kutoka Msaranga akitoa elimu ya 
VICOBA kwa wanufaika wa sekta ya kilimo na ufugaji kata 

ya Mbokomu.  

 

Kiongozi wa chama akikabidhi barua ya kibali kwa 
Mwenyekiti wa kikundi Kiwalaa kwa ajili  kutumia ukumbi 

kama Kituo cha maarifa na kujifunza kata ya Mbokomu  

WANUFAIKA WA MRADI WA TUSONGE KUWAJALI WATOTO 
WANAOISHI NA  MAHITAJI MAALUM (ULEMAVU):   

Wanufaika wa mradi kwa kipindi cha 2014-2016, 

wameendelea na shughuli zao vizuri ikiwa ni pamoja  na 
kuvunja mzunguko.  Mnamo mwezi May, 2017, 

Wanufaika hao waliweza kusherehekea miaka mitano ya 
umoja wao. Katika siku hiyo waliweza kualika 

wafanyakazi wa TUSONGE na Mwenyekiti wa Bodi ya 

Wakurugenzi kushiriki katika kuwatembelea watoto 
wanaoishi na ulemavu Kata ya Msaranga. Kutokana na 

faida zilizozalishwa na kikundi hicho, watoto wanaoishi na 
ulemavu waliweza kukabidhiwa mahitaji mbalimbali 

yatakayochangia kuimarika kwa afya  zao.    Mradi wa 
TUSONGE umeonyesha kuwa endelevu na bila 

kuwasahau watu wenye mahitaji maalum. 

 
 

 
 

 

   
 

 
 

 

 
 

 
TULICHOJIFUNZA KWA KIPINDI CHA MIEZI MITATU 

F Ushirikiano mzuri uliyopo kati ya shirika la TUSONGE na 
serikali za mitaa kutaboresha kazi na uendelevu wa shughuli 

za TUSONGE  

F Vituo vya maarifa na Mafunzo vilivyoanzishwa na jamii 
vitaweza kutoa fursa za wataalamu mbalimbali kutoa elimu 

kwa wanufaika wa mradi kulingana na sekta husika. 
F Watoto na watu  wanaoishi na ulemavu wana hazina ya 

uelewa na kutaambua nini wanachohitaji na kushiriki 
kikamilifu katika duru la maendeleo 

F Maandalizi ya maafisa miradi wa TUSONGE yanachangia 

uendeshaji wa mafunzo kwa kuheshimu mbinu shirikishi. 
Maadili ya TUSONGE kama vile ukweli, uadilifu, ushirikishaji 

na usawa unasadia jamii nzima kuona ni sehemu ya mradi na 
kupelekea utayari wa kutendea kazi elimu iliyotolewa. 

 
 

 
 

 
 

CHANGAMOTO NA MIKAKATI TULIYOJIWEKEA  

 
CHANGAMOTO MIKAKATI YA KUTATUA 

Matukio ya kijamii kama 
vile, misiba, mikutano ya 
jamii na magojwa 
yameathiri uwajibikaji wa 
baadhi ya wanufaika katika 
sekta ya kilimo na ufugaji. 

TUSONGE inazidi kuhimiza 
umoja, mshikamano, 
nidhamu na uadilifu kama 
ngao ya kusaidiana hususani 
pale  mnufaika anapopata 
changamoto. 

 

 

 
 

 
 

 
 

 

 
 

 
 

 

 
MIKAKATI YA BAADAE 

ü Kuendelea kutoa mafunzo ya Sekta nyingine kwenye jamii 
kama ilivyo kwenye mpango kazi wa shirika.  
 

ü TUSONGE ikishirikiana na timu ya ufuatiliaji ndani ya jamii 

kunukuu kwa umakini mabadiliko yanayojitokeza baada ya 
elimu ya kilimo na ufugaji kutolewa.  
 

ü TUSONGE ikishirikiana na  Maafisa kilimo na ufugaji  

kuhakikisha kuwa vituo vya maarifa na Mafunzo vinanufaisha  

watu wote ndani ya jamii  ikiwemo wale walioshindwa 
kujiunga na mradi wa TUSONGE. 
 

ü Dhana ya uendelevu wa mradi katika jamii kuzidi 

kuhamasishwa kwa wanufaika wa shirika la TUSONGE.  
      Kuzidi kuwaimarisha wanajamii na mashirika ili waweze 

kumudu utumiaji wa Kitabu cha Mwongozo katika kuleta 
mabadiliko yenye tija kwa jamii.  

 

ü Kuandaa mpango ambao utatuwezesha kushirikiana kwa 

ufanisi na kufanya ufuatiliaji na tathmini itakayosaidia kuona 

hatua tuliyopo na yapi ya kuboresha. 
 

JARIDA HILI LIMETOLEWA KWA UFADHILI WA:   
 

Mkate wa Dunia ð Ujerumani 

 

 

 

   na Kituo cha Haki za binadamu - Canada 

MAONI, USHAURI TUMA KWA: 

 MKURUGENZI MTENDAJI  

TUSONGE CDO 

P.O. Box 1326 ð MOSHI 

Tel:      0272754158/ 0272752578 

Mob.:   0769-475577 / 0679-573790 

            E-mail:     info@tusongecdo.org 

        Website: www.tusongecdo.org 

 

Afisa kazi jamii kutoka shirika la TUSONGE akiwasilisha 
kazi  ya kundi kwenye mkutano wa malezi na makuzi ya 

watoto katika  mkoa wa Shinyanga.  

Picha ya pamoja ya kundi na Bibi wanaotetea na kuhamasisha jamii 
kwenye maswala ya jamii ambapo walitusaidia kutunga nyimbo ya 

kampeni dhidi ya unyanyasaji wa wanawake na watoto. 

 

Mwenyekiti wa Bodi ya Wakurugenzi na Mkurugenzi mtendaji, 
wakiwa na wanufaika wa mradi wa TUSONGE katika ziara ya 

kuwatembelea watoto wanaoishi na ulemavu  Kata ya Msaranga 

